
Os primeiros anos da década de 1930, xus-
to antes de que se abatese sobre Galicia e
Espafa unha longa noite de pedra, Bueu era
un punto de encontro para moitos persoei-
ros da vida politica, cultural e intelectual.
Pola vila pasaron, entre outros, Castelao, A-
lexandre Boveda, Maruja Mallo, Federico Ri-
bas ou quen, pasados uns anos, seria presi-
dente de Venezuela, o escritor Rdbmulo Ga-
llegos.

Naqueles anos tamén vivia na vila un xo-
ven Gonzalo Torrente Ballester que casaria
en 1932 con Josefina Malvido tendo a José
Gbémez de la Cueva "Johan Carballeira" co-
mo testemufia da voda. Un tempo funda-
mental para a posterior xénese da triloxia
"Los gozos y las sombras" cuxa trama trans-
corria en Pueblanueva del Conde, que non
era outra cousa que un trasfondo de Bueu e
dassuas xentes.

Entre esa intelectualidade que se achegou
a Bueu estaba tamén quen acabaria sendo
un dos grandes da fotografia galega e espa-
nola do século XX: José Suarez. Bueu, xunto
coa vecifia parroquia canguesa de Aldan e
Rianxo, serian o escenario dunha serie de
imaxes ao redor do mundo do mar que se
convertirian en arquetipos e signos de iden-
tidade do mar galego e das suas xentes:
Poucas imaxes son tan poderosas e icdnicas
como a do rapaz coa vista posta nun hori-
zonte infinito mentras sostén nos brazos a
réplica dunhadornachamada "Javiota".

O futuro é incerto
e o fin esta sempre cerca
Jim Morrison

Jose Suarez e a
serie "Marineiros”
Un poema fotografico ao mar galego

Afigura de José Sudrez e a sUa obra vefien de ser obxec-
to dunha gran retrospectiva na Cidade da Cultura do
Gaias, en Santiago, baixo o titulo "José Sudrez, uns ollos
Vivos que pensan", e que serviu para que o gran publico
descubrise a figura dun dos grandes da fotografia. Dun
“xenio traspapelado”, como o definiu Juan Manuel Bonet,
director do Instituto Cervantes de Paris. O titulo da gran
exposicion do Gaids é, a sUa vez, unha referencia ao que
del dixo o escritor José Bergamin no catalogo dunha expo-
sicion na Casa do Brasil en Madrid en 1977: "Cando detras
do espello escuro da cdmara hai uns ollos vivos que pen-
san". Nesta recente exposicidn, Bueu tivo un papel mais
gue relevante pois ali estaba a sua serie "Marifieiros", con
abundantes imaxes tomadas na vila. A esencia desta mos-
tra viaxara tamén ao Instituto Cervantes de Madrid, entre

Suarez era natural de Allariz (nado en 1902) e a
slia aproximacioén a fotografia prodicese cando tras
aprobar o bacharelato o seu pai, que era procura-
dor, regdlalle unha cdmara. “Empecé a fotografiar a
los 20 afos, como un pasatiempo. Mi incapacidad
para el arte pldstico me llevé hacia la fotografia”,
manifestaria en abril de 1967 nunha entrevista en
Faro de Vigo. O mozo vai a estudar a Salamanca on-
de se licenza en Dereito. Ali cofiece, entre outros,

ao escritor Miguel Unamuno, que daquela era rei-
tor da universidade, trabando amizade con el e foto-
grafandoo para outra serie de imaxes histéricas pu-
blicadas en La Flecha no 1934. Unamuno deixaria
unha fonda pegada en José Suarez, quen se referiu
a el moitosanos maistarde para mostrar a sia admi-
racion "por su forma de vida y su ideal de ética; ha
sido la persona que yo conoci que se identificaba
mds plenamente ensu obra".

Noano 1935 José Suarez deixa o seu traballo como oficial administrativo no
concello de Salamanca e adicase plenamente & fotografia. E por entén cando
chega a Bueu, que seria un dos escenarios da sua serie "Marifieiros" xunto
con Aldan e Rianxo. Un dos irmdns maiores de Sudrez tifia unha casa en Co-
ruxo, en Vigo, e iso posiblemente contribuiu a que tivese un profundo cofie-
cemento das Rias Baixas e a que comezase a traballar nesta zona.

A orixe desta serie hai que buscala no encargo que entén lle fixera a Com-
pafiia Industrial del Film Espafiol (Cifesa, empresa que hoxe ainda existe pre-
sidida por Enrique Cerezo, tamén presidente do Atlético de Madrid). A com-
pafiia solicitoulle catro documentais sobre a artesania e a cultura galega que
abranguian os oleiros, feirantes, a malla e os marifieiros. Algunhas destas
actividades xa as reflectira previamente en traballos fotograficos e comeza
polos marifieiros, que é o Unico dos catro documentais que chega a empezar.
O que hoxe cofiecemos é un conxunto dunhas 130 fotografias nas que Suarez
tenta plasmar o traballo e a forma de vida da xente do mar. En realidade hoxe
é posible supofier que esas fotografias son unha prefilmacidn, o traballo pre-
vio a gravacion das secuencias do que ia ser o documental "Marifieiros". Asio
explica un dos seus sobrifios e profesor xubilado da Facultade de Ciencias da

Informacion da Universidade de Santiago, Xosé Luis Suarez Canal: "Polo que

se pode ver, polo que sabemos da forma de traba-
llar do meu tio e polo que nos contaron algunhas
das persoas que aparecian na serie... Son as mes-
mas personaxes e as mesmas localizacidns", asegu-
ra. Nesas imaxes esta presente a influencia do cine,
cuns personaxes que xamais miran directamente a
camara de Suarez. "As miradas non son de ledicia,
pode haber tenrura; son rostros pensativos, preo-
cupados, nos que as olladas suxiren un futuroincer-
to", precisan no catalogo oficial da exposicién os
seus comisarios, Manuel Senddn e o propio Xosé
Luis Sudrez Canal.

A serie "Marifieiros" demostra o evidente espirito
creativo do seu autor, que trascende da fotografia
puramente comercial. O seu traballo é un poema,
unha oda ao traballo do mar e, sobre todo, aos seus
protagonistas. Tan sé hai que fixarse nos encadres e
nas posicions nas que fai posar aos homes e mulle-
res que dan vida as stas imaxes. Emprega con fre-
cuencia os contrapicados, as veces dun modo mais
suave e noutras ocasiéons dunha maneira moito
mais pronunciada. E o caso do marifieiro na proa do
bote ou o da muller cun hérreo ao fondo, imaxe
tomada en Aldan, preto da baixada a praia de Men-
duifia. Destacan, entre outras, as fotografias dese
vello marifieiro cargado coas patelas aolombo, colo-
cadas dunha maneira orixinal, cun fondo no que se

pode adiviiiar con claridade a lifia da costa da Praia
de Beluso; os marifeiros cargados coas redes, unha
composicion que fai pensar nunha especie de pro-
cesion do mar; as mulleres no antigo peirao de Ma-
ss0; o neno coa dorna "Javiota" nas mans, ese gru-
po de homes no porto de Bueu, entre eles o carpin-
teiro deribeira sefior Marin... "En mis fotos siempre
estd el hombre o, al menos, su huella”, dicia o pro-
pio José Sudrez nunha entrevista en La Region de
Ourense en decembro de 1970. A xente do mar dei-
xou no fotdgrafo ourensdn unha fonda pegada por-
gue na mesma entrevista respostaba sen asomo de
dubida que foran "los marineros gallegos y los ove-
jeros de la Patagonia" os que maiorimpacto lle pro-
duciran nasualongatraxectoria.




Os marineiros eran tamén os protagonistas dun
traballo que nunca chegouaveraluz, unguién cine-
matografico titulado "Marineros y tiburones" e que
conservou durante toda a sua vida. "Non sabemos
moi ben o argumento, pero trata da vida dos mari-
fieiros: un pai que morre no mar e o seu fillo, que ia
emigrar, ten que quedar e vaiao mar, onde tamén el
morre", desvela Xosé Luis Suarez Canal.

As imaxes que toma en Bueu durante aquel tem-
po denotan unha forma de traballar mais que coi-
dadosa, encadres moi estudados, a luz do sol suavi-
zada polas pantallas reflectoras das que ainda se a-
cordaban os vecifios moitos anos mais tarde ou as
poses moi dirixidas. Unha primeira parte das foto-
grafias chegou a expofierse en 1935 en Paris, ainda
gue a maioria foron feitas con posterioridade.

"El entendia a fotografia como un medio de crea-
cion, usdbaa para expresar algo. Era unha fotografia

de estilo documental, de autor, e moi diferente a
unha de caracter comercial. Era moi meticuloso e
pasaba dias e dias traballando un tema", abonda
Suarez Canal. Hai encadres que se poden conside-
rarinnovadores e que afondan nesa conciencia crea-
tiva. A serie inclde algunhas imaxes na que a pre-
senza humana sabemos que esta ai, pero pasa a un
segundo plano para deixarlle o protagonismo a
outros obxectos ou materiais vencellados co traba-
llo do mar. E o caso da foto das botas de coiro, da
roupa de augas como unha crucifixion fantasmago-
rica. Ou "as sardifias que logo de enmallaren nas re-
des do xeito semellan aforcados, ou os xurelos a-
bertos para carnada, semellando cadaveres sobre o
bancodun bote", sulifian Sendén e Sudrez Canal.

O inicio da Guerra Civil levouno ao exilio. Ese tra-
ballo de "Marifieiros", ao igual que outras moitas
esperanzas colectivas, veriase truncado polo golpe
militar de xullo de 1936. José Sudrez estaba vence-
llado ao sindicato FUE e recibe un aviso de que lle
convifia marchar. Unha das historias non confirma-
das é que o bando nacional lle ofreceu a posibilida-
de de sobrevoar as lifas republicanas para tomar
imaxes das suas baterias e posicions, algo ao que o
fotdgrafo se negaria. Sexa certo ou non, a José Sua-
rez non lle quedaria mais remedio que exiliarse na
Arxentina e embarca co seu traballo nun cargueiro
gue sae dende Lisboa cara Bos Aires. Xunto a el ta-

mén iria o pintor Manuel Colmeiro.




Todo parece indicar que é na capital arxentina on-
de se revelan os negativos e ali, no Mar del Plata,
acaba de filmar "Marineiros". Sdbese que realmen-
te se acabou de gravar e que se estreou en xullo de
1938 no Cine Avenida de Bos Aires porque asi o tes-
temuian as cronicas e noticias xornalisticas da épo-
ca. Tamén se proxectou noutras cidades arxentinas
e na capital do Uruguai, Montevideo. Mais lamen-
tablemente hoxe non se conserva ningunha copia
daquel documental. Ou as que podan existir estan
en paradeiro descofiecido, quizais 4 espera de ser
redescubertas nalgun vello baul. Previamente, al-
gunhas daquelas fotografias que tomara no Morra-
zo e en Rianxo formaron parte dunha exposicién
gue se inaugurou na capital arxentina no 1937 e al-
gunhas foron publicadas na revista Cinegraf. Esta
publicacién adicalle unha dobre paxina con catro
fotografias nas que José Sudrez retrata aos mariiei-
ros envoltos nas suas redes de traballo e de maneira
qgue "semellan ser oficiantes dun estranorito".

Tampouco existe copia ou negativo, pero si copias
da reportaxe. A mesma revista presenta as imaxes
co seguinte texto: "Hace cerca de un afio el director
espainol José Sudrez realizd en el puerto gallego de
Bueu una pelicula sobre la vida de los 'marifneiros’
[sic]. Antes de revelarse el negativo estalld la revo-
lucion y fue imposible entregarla a los laboratorios

desmantelados. Tampoco se pudo sacarla del pais.
La censura militar ignoraba si dentro de esos tam-
bores habia realmente un poema del mar o un docu-
mento indiscreto. Peligraba ya el vigor de las emul-
siones cuando el gobierno nacionalista permitio
que se trasladaran los tambores a Lisboa, donde
ahora se revelardn las estampas magnificas aqui
reproducidas que prestan a los pescadores la apa-
riencia de oficiantes de un extrafio rito". A modo de
curiosidade cémpre destacar que José Sudrez gar-
dou unha copia desareportaxe, unha copia que tifia
riscada, tachada, unha parte do texto. Esa que di
que "el gobierno nacionalista permitié". Un sinal de
gue non estaba moi conforme con esa afirmacion,
gue debeu considerar desacertada ou falsa.

O seu exilio prolongariase mais de vinte anos e
regresa a Galicia en 1959, coa dobre nacionalidade
hispano-arxentina e moi problamente movido pola
morrifia e a saudade da familia. Non é arriscado afir-
mar que se arrepentiu de retornar naquel momen-
to no que o pais ainda seguia sumido nunha fonda
negrura. A pesar de ser un corresponsal e un foto-
grafo de renome no continente americano, do seu
traballo co gran director xaponés Akira Kurosawa e
dos encargos internacionais que lle chegan en Es-
pafia, non gozaria de recofiecemento, o que o vai

sumindo nunhalenta depresion.

Hai que agardar trinta anos, ata 1967, para que en Galicia se poida
ver o groso da serie "Marifieiros" nunha exposicion inaugurada en Vi-
go e que logo, en 1971, haberia de repetirse no Museo Arqueoldxico
de Ourense. A mostra na cidade viguesa, na sede da antiga Caixa de
Aforros, coincidia co trixésimo aniversario desta serie. Foi por aquel
enton cando José Suarez manifestaba en Faro de Vigo que dera duas
veces a volta ao mundo e que esa exposicién “es un homenaje a los
| marineros gallegos, por los que tengo entrafiable devocion”. Nesa
entrevista preguntabanlle que era a fotografia. A sla resposta: “Pura
simplicidad. Tengo fotos de virtuosismo, con desenfoques, pero prefie-
rolosencillo”. Tamén lle preguntaban polas sias mellores fotos e asua
resposta volvia a ser dunha humildade que desarmaba: “Son iguales.
Undia me presentaron a un presidente de cierta nacion americana indi-
cdndole que yo era el mejor fotégrafo del mundo. El presidente mostro
extrafieza y me apresuré a decirle: No se asombre, el mejor fotégrafo del mundo son quince millones de
fotdgrafos”. Ainda dixo mais: “El fotdgrafo no se hace en el laboratorio. Estas fotos que figuran en la exposi-
cion [“Marifieiros”] se hicieron en una cocina, donde preparaban la comida”.

Suarez finaria poucos anos mais tar-
de, en xaneiro de 1974 na Guarda. Dei-
xou como herdanza e legado un enor-
me e valioso arquivo fotografico que |
hoxe serve para reivindicar a sua figura | '
e o seu traballo. O destino dese arquivo
foi durante algun tempo incerto, pero
algunhas das suas declaracidns servi-
ron para que non fose vendido e per-
manecese na familia. "Que mi archivo
fotogrdfico sirva algun dia para iniciar
la fototeca que tendrd que surgir, forzo- - -
samente, en ella, como un complemen-
to del museo etnogrdfico que todos deseamos para nuestra tierra”,
manifestaba en 1971 nunha entrevista en La Region. A ese desexo afe-
rraronse alguns dos seus familiares, como Xosé Luis Sudrez Canal, que
entenderon que o legado de José Suarez debia ser preservado e di-
vulgado a través de publicacions e exposicions como a que se organi-
zou na Cidade da Cultura de Santiago ou coa posta en marcha dunha
® fundacion, unha vella arela que non contou no seu dia co respaldo da
Xunta de Galicia. Quizais tampouco estaria mal que a serie "Marifiei-
2 ros" se puidese expofier algun dia en Bueu, que tén no Museo Massoé o
José Suarez lugarideal para amosar este poema visual do mundo do mar.

*Fotos José Sudrez: Cesion da familia e do Museo Centro Gaids.



